Ka ‘i ai ha taha ‘e mo'ua ‘i he fokoutua dementia/
mangalo ‘e malava ke fe’ao ia mo e faka’aluma moe/
pe tapalasia, koe'uhi ko e anga hono faka'uhinga'i
‘e he kakai ‘a e fokoutud mo ‘enau fakafeangai kia
kinautolu ‘oku mo’ua ai, kaepehé ki he uesia ‘oku
hoko ki he tu'unga mo’ui faka’atamai mo fakasino ‘o e
tokotaha dementia/mangalo. ‘E malava ke hoko ia ko
ha makatu’unga ke ngaahikovia mo malakia ai la.

Ko e faka'aluma ko ha ‘ulungaanga kovi, ta’etaau,
fakakaukau hala, pe fakapangopango, ‘oku ma’'u ‘e ha
kakai fekau’'aki mo ha taha dementia/mangalo. Hangé
ko eni:

‘Ko e tokotaha ko ia ‘oku fakahihi’anga”
‘Ko e tokotaha ko ia ‘oku vale”

Ko e tapalasia ko ha to'onga kovi mo ta’etaau, pea
‘oku tupunga ‘ene hoko mei he manuki mo e mahalokovi
ki ha taha ‘oku dementia/mangalo. Hangé ko eni:

- ‘Oku fakatupu fifili e tu’'unga ‘oku ‘i ai ‘ene ngaue
- Ko e famili eni ia ‘oku nau faitu’utu’uni, ko e pehé
tokua ‘oku ‘ikai sai ‘ene fakakaukau.

KO E HA NAI E ‘UHINGA ‘OKU HOKO Al E FAKA’ALUMA
MO E TAPALASIA KIi HA TAHA DEMENTIA/MANGALO?

‘Oku ‘i ai e ngaahi ‘uhinga ‘oku faka'aluma’i mo tapalasia ai
ha taha dementia/mangalo. ‘Oku kau ai:

‘A hono ta’u motu’a / Kapau ‘oku faingata’ia fakasino / ‘A
hono tupu’anga / Fa’ahinga lotu ‘oku tui ki ai / ‘A hono
fa’unga ne fanau’i mai ‘aki la / Kapau ‘oku feitama / Mali
pe ma’uhoa.

‘I he malumalu ‘o e lao Human Rights Act 1993 (‘a Nu'usila
ni) ‘oku taau ke ‘inasi e taha kotoa pe ‘i he ngaahi faingamalie
‘0 e mo'ui, pea malu'i e tokotaha kotoa ke hao mei ha ngaahi
to’onga ta’etaau makatu’unga ‘i hono naunau fakatupu’anga.

Koe’uhi ko ha mo’ua ha taha ‘i he dementia/mangalo ‘oku ui
ai lako e tokotaha faingata’ia, pea ‘i he ‘ene pehé ko kinautolu
kuo ‘osi fakapapau’i ‘oku nau dementia/mangalo ‘oku malu’i
kinautolu he la6 mei he to’onga tapalasia.

‘Oku tupu hono faka’aluma’i mo tapalasia ‘a kinautolu ‘oku
dementia/mangalé mei he si'isi'i hono mahino’i ‘a honau
faingata’ia. ‘Oku ‘ikai fa'a fakatokanga'i ia ‘e he tokolahi ko e
ngaahi faka'ilonga ‘oku ‘asi mei he to'onga mo’ui ‘a ha taha
ko e fakatupu ‘e he dementia/mangalo, pea nau hanga ai ‘e
kinautolu ‘o tukuaki'i hala’i - ‘o makatu'unga mei ai si'onau
ngaahikovia.

Hangé ko eni, ka fai ha pu’i ki ha taha ‘oku dementia/
mangalo ‘oku faingata’a ki ai ke ne mahino'i ‘a e fekau ‘oku
fai ange ki ai, pea fakakaukau ai e famili ia ‘oku fievaleloi
mo fakaongotuli. Pe, ‘oku kamata ke fakalalafua’a mo
ta’etokanga’i hono sind ke ma’a, pea pehe ai ‘e he famili ia
mo e maheni ‘oku puke faka’atamai pe vale, ‘0 nau maa'’i ai
‘e nautolu ‘i ha’a nau 0 ki ha feitu’u ‘oku kakai'ia.

Tokolahi tenau faka'uhinga kehe'i ‘a e dementia/mangalé ‘o
pehé ko kinautolu ‘oku mo’ua ai ‘oku totonu ke siofi ma'u pe
ke ‘oua tenau tataka tokotaha he ‘oku ‘ikai kenau lava ‘o ilo e
me’a ‘oku nau fai pe tokanga'i ‘enau ngaahi fiema'u.

‘Oku kau foki mo e mitia he faka’aluma, koe’uhi ko ‘enau

ngaue’aki e ngaahi lea ‘oku ta’efakapotopoto, hangé ko e
‘puke faka'atamai’, ‘hoholokovi’, ‘fakakavenga’, pe ‘hiamatea’,
pea ‘i he taimi ‘e ni'ihi ‘oku fakaoliaki ‘a kinautolu ‘oku
dementia/mangalé ‘i he ‘U polokalama televisone, hele’uhila
mo e sosiolo mitia. ‘Oku toe faka’ai'ai foki ‘e he mitia ia ‘a
hono manukia si'i kakai ko eni ‘i he sosaieti ke kovi ange.

‘Oku laui mano e kakai ‘oku nau mo’ua ‘i he dementia/
mangalo kimu'a he ‘enau a'u ‘o ta’u 65, ko e kakai ko eni ‘oku
nau fekuki lahi taha mo e faka’aluma kaepehé ki he tapalasia.
Ko e ngaahi faka’ilonga ‘oku ‘asi meia kinautolu ‘oku kehe ia
mei he natula totonu ‘o e uesiatamaki mei he fokoutua. Ko e
palopalema’ia ‘a e manatu ‘oku si'isi'i ‘ene hoké ‘i he kamata
mo’ua ha taha ‘i he dementia/mangalo, ka ‘e malava ke ‘asi
mei tokotaha ko i& ‘oku faingatd’ia ‘i he:

‘Ene fetu’utaki mo e pu’aki lea / Solova palopalema /
Faitu’utu’uni / Tokanga / Mo e feliliuaki e to’onga mo e
ongo.

Tokolahi ‘oku nau tui ko e dementia/mangalo ko ha fokoutua
‘oku fekau’aki mo e hoholo ‘a e ta’ ke motu’a ange, ka ‘oku
‘ikai ke mahino kia kinautolu ‘oku malava ke uesia ai mo e
kakai ta’u iiki foki. Koe'uhi ko ‘enau ta’emahind ‘oku nau
fakakaukau ai kinautolu ko e tokotaha dementia/mangald
‘oku ‘fakafiufiu’, ‘ta’efalala’anga’, pe ‘fakafuofuangata’a’.
Hangé ko eni:

Kapau ‘oku ‘asi mei he tokotaha ko ia ‘oku ‘ite’ita mo
fakamafutofuta, ‘e lau ia ‘o pehé ‘oku ta’e’ofa mo angatu’u - ‘e
malava ke palopalema’ia ai e longa’i fanau pe ha fa’ahinga
‘oku mo’ua ‘enau matu’a ‘i he dementia/mangalo

Kapau ‘e fehalaaki ha ngaue ‘a ha taha ‘i he ngaue’anga ‘e
malava ke hanga ‘e he pulengaué ‘o fakakaukau'i pe ‘e kei
hoko atu pe fakanofo ia mei he ngaue
Pea ka palopalema’ia ‘ene faka'uli me’alelé ‘e tala ia ‘oku
ta’etokanga mo laulaunoa.

‘Oku malava ke ma'olunga ange tu’'unga hono faka’aluma'i
mo tapalasia ha kakai dementia/mangalo koe'uhi ko honau
tupu’anga. Ko e kakai ‘Uli'uli, ‘Esia pe Pasifiki ko kinautolu
ia ‘oku lahi taha hono faka'aluma’i mo tapalasia koe’uhi ko
honau tupu’anga.

Ko e ‘ilo mo hono mahino’i ‘o e dementia/mangalo ‘i he
ngaahi matakali ko eni ‘oku kei fu'u ma'ulalo ‘aupito, pea
‘oku meimei ke makatu’unga ia ‘i he tui ki he ngaahi talanoa
fananga fakakuongamu’a mo e tukufakaholo - hangé ko e tui
‘oku pehé ko e dementia/mangalé ‘oku tupu ia mei he laumalie
‘uli fakatévolo, pe ko e ola ia ‘o ha talatuki koe’uhi ko ha hia
ne fakahoko ‘e ha to'utangata kimu’a. Ka ‘ikai, ko e dementia/
mangalo6 ia ko ha konga pe ia ‘0 e hoholo ‘a e tangata ke
motu’a, pea ke tau tali he ko e tufakanga ‘o fononga mo ia ki
he ta’engata.

‘I he ngaahi matakali ‘e ni'ihi ‘oku faingata’a ke mahino’i
‘a e dementia/mangald koe’uhi ko e led. Hangé ko e ngaahi
fonua lahi ‘i ‘Esia mo e Pasifiki ‘oku ‘ikai ha fo'i lea ia ke
ne fakamatala'i ‘a e ‘dementia’ - pea ‘i he ‘ene pehé ‘oku
ngaue'aki pe ‘e he kakai ia ‘enau lea, hangé ko e ‘vale’,
‘fakasesele’ mo e “atamaikovi’.

Ko e ngaahi famili lahi ‘oku malohi ‘enau taupe ki

he tukufakahold fekau’aki mo hono tauhi ha taha ‘oku
mahamahaki, ‘o ‘ikai kenau tali pe fekumi ki ha tokoni - tokua
ko honau fatongia pe ke fufuu'i ‘a e tokotaha ko ia ‘i honau
loto’i famili ko ‘enau manavasi'i na'a hualela ‘aki ‘e he kakai
‘0 pehé ‘oku ‘ikai kenau lava ‘o tokanga'i.

‘Oku tanaki mai leva ki heni mo e ‘ikai ke tokolahi ha
kau mataotao ‘ilo loloto ki he mo'ui lelei e ‘atamai, ngaahi
feveitokai'aki faka'ulungaanga, mo e si'isii e ‘ilo ki he
ma’u’'anga tokoni ‘o e dementia/mangald, ‘o toe lahi ange ai
‘a hono ngaahi palopalema.

Hangé ko ha taha ‘oku manavasi'i he sivi ke fakapapau'’i pe
‘oku mo'ua ‘i he dementia/mangalé telia na’a lumoluma'i ia ‘e
hono kainga mo e maheni, pea makatu'unga mei ai e ‘ikai ke
ne ma'u ha tokoni, pea iku ai pe ke fonu palopalema’ia ‘ene
mo'ui he toenga ‘ene fononga.

Ko e ha e ngaahi uesia ‘oku tupu
mei he faka’aluma mo tapalasia
‘o e dementia/mangalo?

Ko e faka’aluma, tapalasia, mo e ma'uhala fekau’aki mo e
dementia/mangald ‘e malava ke lotosi’i ai ha taha ke sivi ke
fakapapau'i pe ‘oku mo’ua ai pe ‘ikai, tautautefito kapau ‘oku
‘asi mei ai ha ngaahi faka'ilonga ‘o e fokoutua. ‘E lava ke
hoko ia ko ha ‘uhinga ke fakalotosi'ia ai la ke ‘oua ‘e fekumi
ki ha tokoni ‘o a’'u pe ki he mole ‘ene mo'ui.

‘I he ngaahi keisi ‘e ni'ihi, ko e ‘U faka’ilonga ‘o e dementia/
mangalé ‘oku fakatupunga ia ‘e ha mahaki ‘oku lava pe ‘o
faito’o, pe si'isi'i e vaitamini ‘i he sino, mahaki'ia e ‘atamai,
pe lotomo’ua. Pea kapau ‘e tautoloi e kumi tokoni mei he
toketa famili ‘e malava ke tomui hano tokonia ke sai.

Kapau leva kuo mo’ua ha taha ‘i he dementia/mangalo
‘e malava ‘e he ‘ene kumi tokoni ‘o fakatuai'i ‘ene tupu
mo ‘oange ki hono famili ha mo’ui ‘oku fiemalie kapehé
ki ha taimi fe'unga ke fokotu'utu’u lelei ai ‘ene mo'ui ‘i he
fononga'anga ‘o taimi.

‘Oku ‘i ai e ni'ihi ko e makatu’'unga ‘enau lotosi’i ‘i he sivi
koe'uhi na’a lumoluma'i kinautolu. ‘I he ‘ene pehé ‘oku nau
takamama’o mei ha’a nau ‘asi ki ha feitu'u kakai'ia pe kau
ki ha ngaahi ouau fakafeohi ‘o iku kenau ongo’i tuenoa mo
l'ekina ai.

‘Ikai ko ia pe, ka ‘e malava ke fakasttua'i mo fakali’eli’aki
kinautolu ‘e he famili mo e maheni koe’uhi ko ‘enau
manavasi’i pe hoha’a na’a nau fai ha to’onga pe talanoa ‘o
ngaue’aki ha ngaahi lea ‘oku ta’efe’unga ‘o nau maa ai.

‘Oku ‘i ai e ngaahi famili ‘e ni'ihi ‘oku nau ta’ota’ofi ‘aupito
pe ‘e nautolu ha taha dementia/mangalo mei ha’a ne fai ha
ngaue - hangé ko e ta'ofi ke ‘oua toe faka'uli, pe tapui ke
nofo tokotaha - koe’uhi ko e ta’epau na’a hoko ha me’a ki ai
neongo ‘oku te’eki ke uesia lahi ‘e he dementia/mangalo ‘a
hono ivi ke fakahoko e ngaahi ngaue na’e angamaheni ki ai.

Koe’uhi ko ‘enau ta’ota’ofi i& ‘oku uesia ai ‘ene tu’'unga
mo'ui lelei pea mole ai mo ‘ene tau’ataina foki.

‘Oku hanga ‘e he ngaahi to’onga tapalasia ‘o fakatupu e
tokotaha dementia/mangalo ke ne ongo'i:
*  ‘Oku fakaehaua’ ‘ene tau’ataina
«  ‘Oku pulepule’i Ia ‘e he kau mataotao fakafaito’é mo
hono famili
*  ‘Oku tolalo hono ngeia mo e molalé
*  ‘Oku liliu e fakafeangai ki ai ‘a hono famili
*  ‘Oku teketeke’i ia ‘e hono famili mo e maheni
*  ‘Oku fakamavahevahe’i ia mei he toenga

*  ‘Oku tataaitaha ke ne ma’'u ha ngaahi tokoni mahu’inga,
hangé ko e fakaakeake lea mo fakaakeake mo'ui

*  ‘Oku ilifia mo lotomo’ua

*  ‘Oku ‘ikai ke mahu’inga ‘ene fakakaukau - ko e me’a
kotoa pe ke ne fai ‘oku tu’utu’uni’i

*  ‘Oku mole ‘ene tau’ataina - ko hono ngaahi fatongia ‘oku
‘ave ia ke fai ‘e ha kakai kehe - ‘o iku holoa ai hono ivi
mo ‘ene poto’i ngédue



‘Oku ‘i ai e fatongia mahu’inga ‘a kinautolu ‘oku mo’ua ‘i he
dementia/mangalo mo honau ngaahi famili ke fakahoko ke
ta’ofi mo mapule’i ‘aki e faka’aluma mo e tapalasia. Ko e
ngaahi fokotu'u fakakaukau eni ke ngaue’aki na’a tokoni:

- Fakalotolahi’i e tokotaha ‘oku dementia/mangalo ke
ne vahevahe mo hono famili mo e maheni ‘a hono sivi ia
‘0 ‘ilo ‘oku mo’ua he fokoutua, koe'uhi ke fakasi'isi'i hano
muhumuhu’i e me’a ‘oku “hoko” ki ai. Faka'ata e famili mo
e maheni kenau ‘eke ki ai ha ngaahi fehu'i fekau’aki mo e
dementia/mangalo mo e uesia ‘oku ne fakatupt koe'uhi ke
fakasi'isi'i ha ta’efemahino’aki mo ha lotohoha’a.

- Kapau ‘oku ngaue ‘a e tokotaha ko ia, fakalotolahi'i ia ke ne
fakaha ki he ‘ene pulengaué ‘a e ola ‘o ‘ene sivi - ‘e tokoni
eni ki hono malu'’i fakalao ia mei he tapalasia pea mo filio’i
‘ene aleapau ke kei malava pe ‘o ngaue kapau ‘e loto ki ai.
Fakatokanga'i ange ‘oku ‘i ai e ngaahi ngaue’anga, hangé koe
tau malu’i fonua, ngaahi falemahaki, mo e ngaue ngaue’anga
faka'uli misini lalahi, ‘oku ‘i ai e tu’utu’uni kuopau ke fakaha ‘e
he tokotaha ngaué ki he ‘ene pule’angaué ko | ‘oku mo’ua ‘i
he dementia/mangalo.

- Siofi e malohinga mo e ivi ngaue ‘a e tokotaha dementia/
mangalo ‘o nofo e tokanga ‘i hono poupou’i mo tokonia e
ngaahi fatongai ‘oku ne kei malava ‘o fuesia, kae ‘ikai ko e
ngaue ‘oku ‘ikai ke ne toe lava ‘o fai.

- Poupou’i e tokotaha ko ia ke hokohoko atu ‘ene ngaue
angamaheni, kapau ‘oku ne kei malava, kae ‘oua ‘e ma'uhala
‘oku tonu ke ta’ofi. Tokoni'i la ke ne kei ma’'u e mo'ui ‘oku
kakato ‘o fakatatau ki he me’a te ne ala lava - ‘e ‘ikai ngata
pe ‘e tokoni ia ke kei matauhi ‘ene tau’ataind mo mo'ui fiefia,
ka ‘e toe tokoni foki ke ne matatali e ngaahi nanunga ‘o e
faka’aluma mo e tapalasia.

- Fetokoni’aki mo e tokotaha ko ia ke fa'u ha ngaahi founga
ke tali ‘aki e ngaahi faka’alumd mo e tapalasia, hangé ko
ha fanga ki'i lea fakahua/fakaoli ke fakamelie ‘aki ha ngaahi
fakafeangai lea pe t6’onga ‘e ngali to ki tu'a.

- ‘Oua ‘e ta'ota’ofi ‘ene kau atu ki ha ngaahi feohi’anga pe
fakataha’anga kakai tokolahi - kapau ‘e “fufuu’i” pe ta'ofi ia
mei ha'a ne kau atu ki ai ‘e lava ke tupu mei ai hono maa',
faka'aluma’i mo fakal'eli’aki koe'uhi ko ‘ene dementia/
mangalo.

- Fakalotolahi’i e famili mo e ngaahi maheni kenau talanoa
tau’ataina mo fanongo ki he ngaahi fiema'u ‘a e tokotaha ‘oku
dementia/mangalo.

- Ka ‘i ai ha ngaahi tu’utu’uni ‘e fai, fakapapau'’i ‘oku mahino’i
‘e he tokotaha dementia/mangalo ‘a e tu’utu’uni ko ia, pea mo
fakakau ki ai ‘ene ngaahi fiema’u. Kapau ‘oku ‘ikai malava ke
ne mahino’i pe ke ne fakamatala’i ‘ene fakakaukau fekau’aki

mo e tu’utu’uni ‘oku fai pea fakapapau'i ‘oku ‘ikai ke uesia ai
‘ene mo’ui mo ‘ene ngaahi fiema'u.

- Kapau ko e tokotaha ko ia ko ‘ene tupu ‘i ha famili ‘oku ‘ikai
‘iloa he nofo fakakomiuniti pea ‘oku lumoluma’i mo tapalasia
koe'uhi ko ‘ene dementia/mangalo, vakai'i ha takilotu pe
taki komiunitT ke ne fofola ‘e la e fala ka nau talanoa ki he
dementia/mangalo mo ‘ene uesia ‘oku fai ki he nofo ‘a kainga.
- Faka’ehi’ehi mei hono fufuu’i ‘a e tokotaha dementia/
mangalo. Kapau ‘oku ke hoha’a koe’uhi ko e tu’unga ‘oku ‘i ai
‘ene mo'ui fakakaukau'i ha ngaahi founga ke malu’i ‘aki la ke
ne kei ma’u pe ha mo'ui ‘oku nonga, fiefia mo fiemalie - kapau
‘oku manako ki he heka pasikala kole ha taha ke na kaunga
fononga ke ne tokanga'i na’a hee pe o ki ha tu’utamaki.

- Fakalotolahia ma'u pe tokotaha dementia/mangal6d ke
to'oto’o ha'a ne kaati ID na’a fiema'u ‘i ha taimi ‘e faingata’ia
ai ‘i ha feitu’'u mama’o mei ‘api.

- Ka ‘i ai ha ngaahi ouau pe polokalama ako ‘i he kol6 pe
komiunitT fekau’aki mo e dementia/mangal6 ‘ave ke kau ki ai,
he ‘e tokoni ia ki hono holoki e ‘avahevahe ‘o e faka’aluma mo
e tapalasia, pea mo feako’aki ai mo kinautolu ‘oku nau ‘i he
tu'unga mo'ui tatau.

- Fengaue’aki mo e tokotaha dementia/mangalo na’a lava
ke fa'u ha talanoa fekau’aki mo e halafononga ‘o ‘ene mo'ui
mei he taimi ne fakapapau'i ai ‘oku mo’'ua ‘i he fokoutua.
Ngaue'aonga ‘aki e talanoa ko ia ke ako mei ai e ngaahi
famili, maheni mo e kau tauhi mo tokoni foki ke toe mahino
ange ‘a e naunau ‘o e dementia/mangalo.

- Manatu'’i ‘oku takitaha mo’ona pe faka’uhinga mo e a’usia
ki he fakakaukau, ongo mo e to'onga ‘o ha taha dementia/
mangalo. Lau ‘a e faingamalie kotoa pe ko e tapuaki ke
malanga’i mo fakamahino ko e tokotaha ‘oku mo'ua ‘i he
dementia/mangalo ‘oku ope atu hono ngeia ‘i he fokoutua
‘oku mo'ua ai.

